
CLAUSURA

Cando inauguramos estes Encontros pretendiamos ofrecer
por unha parte elementos de reflexión, informacións de relevancia
e coñecementos útiles para as persoas interesadas pola normaliza-
ción lingüística do galego. Ampliamos o abano de temas con res-
pecto a outros anos, para diversificalos, para atraer tamén a un
público máis variado e se isto é a satisfacción dos presentes, como
de momento se me vén transmitindo, seguiremos nesta liña. 

Os nosos obxectivos de facer unha cita anual vanse cum-
prindo e para nós é realmente moi motivador ter a resposta que
temos nos Encontros, é dicir, a vosa presencia e a vosa participa-
ción. Son elementos, estes, fundamentais para organizar isto, que
é algo que dá bastante traballo, e no que o índice de éxito, do que
se falou antes, é observar que á xente lle agrada, que está presen-
te e que participa e queda satisfeita co programa que se lle pre-
senta.

Este foi un programa do que estou particularmente satis-
feito polo nivel das intervencións que se fixeron, e espero que vós
teñades tamén esta sensación.

Simplemente quero agradecer á xente, sobre todo á que
veu de fóra de Santiago, tanto falar como sentar nas bancadas do
público, polo esforzo especial que tiveron que facer para estar
aquí. Tamén me permito pedirvos un aplauso para as persoas que
tecnicamente fixeron isto posible, que traballaron para facernos
isto máis doado e levadeiro, que son: Alicia Padín, Victoria
Cerviño, Olga Fernández, Sonia Del Oro, Beatriz Pérez e os bol-
seiros do Arquivo de Planificación Lingüística e do Informe de
Política Lingüística e de Normalización do Consello da Cultura
Galega.

Moitas gracias a vós e ata o próximo ano.

Henrique Monteagudo Romero
Consello da Cultura Galega


